
-
IKASTETXEAREN HEZKUNTZA PROIEKTUA HEZAGUTU ETA AZTERTU:


Ikastetxearen hezkuntza proiektua aztertu ostean, ondorengo testua lantzeari ekin diot.


Legorreta Goierri bailarakoa da. UGARO Herri ikastetxea ere bailaran txertaturik dagoen ikastetxea da eta beraz bertan antolatzen diren ekintza eta ekimenetan parte hartzen du. Herriko ikastetxe bakarra da.


Ikastetxea hiru solairuko eraikin bakarra da eta bertan lehen hezkuntza eta haur hezkuntzako ikasleak daude. Ikastetxeak 120 ikasle ditu. Kultur mailan, integrazio maila nahiko ona da eta herrian ematen diren dinamikak nahiko positiboak direla esan behar da.


Ikastetxearen nortasunari dagokionez ondorengo ezaugarriak aipatuko ditugu:

· Irekia eta partehartzailea da, ikasle, irakasle nahiz gurasoen ahotsak entzungo dituena.


· Heziketa, antolakuntza eta ebaluaketa mailan anitza da.

· Ikasleen garapen integrala nahi du.

· Berdintasunean oinarritzen den ikastetxea da.

· Hizkuntzen aberastasunean oinarritua dago, nahiz eta euskararen normalizazioa bultzatuko duen, eskolako komunikazio hizkuntza baita.

Hezkuntza proiektuarekin bukatzeko ikastetxearen hezkuntza



egitasmoak aipatuko ditut:

Besteak beste, ikasleek pertsona mailan garatzeko gunea izatea nahi dugu, ikasleen behar guztiei erantzutea, herritar guztien euskalduntze gunea izatea, ikasleak euskal kulturaren ezagutzan eta maitasunean ikasleak heztea, aniztasuna eta besteekiko tolerantzia bermatze, ikastetxea eta ingurunea lotzea, parte hartzea bultzatu eta bermatzea herri mailan, irakasleriaren prestatze etengabearekin jarraitzea eta ikastetxeko alor guztiei buruzko barne ebaluaketa bultzatzea.ç

Hezkuntza proiektuaz aparte gelaren antolamenduari buruz hitz egingo dut. Gimnasia ematen diet ia maila guztiei baina batez ere 5.mailako ikasleekin egoten naiz. 18 ikasle dira eta 3ko 6 taldetan banaturik daude, hala ere atentzioa deitu zidan gauza bat zera izan zen: taldeak bere osotasunean mutilez edo neskaz osatuta daudela.

Metodologiari dagokionez, hariketa ia guztiak ahoz lantzen dituzte. Gehien bat metodo eraikitzailea erabiltzen du irakasleak, ikasleei galderak eginez eta hitz egiten uzten, norberak bere aportazioa egin dezan. Hala ere gai amaitzen dutenero kontroltxo bat egiten dute ikasleen maila kontrolatzen joan ahal izateko. Aipatu beharrekoa da ikasleek izugarrizko galdera pila egiten dituztela eta tarteka irakasleari gelako martxa moteltzea eragiten dio horrek.

-

IKASTE-IRAKASTE PROZESUA:

Ikaste-irakaste prozesuari dagokionez, aipatu behar da erabat eraikitzailea dela. Momentuoro, kontzeptu eta gauza berriak erakusten dizkie irakasleak. Irakasleak hala ere ez dizkie zuzenean gauzak esaten, pista modukoak ematen dizkie eta hauek euren kabuz erantzuna aurkitu behar dute. 


Adibide moduan, inguruneko klase gehienak jarriko ditut. Irakaslea liburuko gaiak irakurtzen hasten da eta hasi bezain laster ikasleei galderaren bat egiten die, ea norbaitek zerbait badakien gaiari buruz eta hauek erantzundakoan gaia jorratzen jarraitzen du. Gaia jorratzen ari den bitartean norbaitek galderaren bat egiten badio gaia utzi eta lehenik eta behin galdera erantzuten du eta horren inguruan beste hainbat galdera egiten dizkiote. Horrek askotan martxa moteltzen dio baina nire ustez beharrezkoa da ikasleen galderei erantzutea.


Orain arte ikusitakoaren arabera, ikaste-irakaste prozesua eraikitzailea dela iruditzen zait niri. 

· NI IRAKASLE IZANGO BANINTZ:


Orain arte ikusitakoaren arabera, irakasleak erabiltzen duen metodologia egokia iruditzen zait. Nahiz eta hala ere, esan beharrean nago metodologia ez dudala bere osotasunean ezagutzen oraindik. Ikasleak oso gustura ikusten ditut eta irakaslearekin dute harremana ezinobea dela iruditzen zait. Ni irakaslea banintz gustatuko litzaidake hain harreman ona izatea nire ikasleekin.


Gaiarekin hasi aurretik, gaiaren inguruko galdera batzuk egiten ditu eta horrekin ematen dio hasiera. Ikasleen aurrezagutza ikusten du sakondu aurretik eta horrek ikasleen interesa suspertzen laguntzen du. Ondoren teoria emanez jarraitzen du. Gaia jorratu eta klasea amaitzear denean, ahoz galderaren bat egiten du eta etxean galdetzeko eskatzen du edo bestela horri buruzko izformazioa bila dezaten. Irakasleak erabiltzen duen sistema oso egokia iruditzen zait eta ni irakaslea banintz sistema berdina erabiliko nuke.


Lanak egiterako orduan, nik ikusitakoaren arabera banaka egin dituzte orain artean baina uste dut taldeka ere lantzen dituztela gaiak (aurretik eginda baitzituzten talde lanak). Nik aldatu edo gehituko nukeen gauza bakarra taldekako lan gehiago egitea izango litzateke eta beti taldekide ezberdinekin izatea.
